
KHUTBAH KEDUA
JANUARI 2026
NEGERI PAHANG




KHUTBAH KEDUA JANUARI 2026
Minggu Pertama (02 JANUARI 2026), Ketiga (16 JANUARI 2026) dan Kelima (30

JANUARI 2026)

Khatib berpesan sekali lagi kepada sidang Jumaat agar meningkatkan

ketakwaan kepada Allah &% dengan melakukan ketaatan dan meninggalkan

kemungkaran supaya mendapat reda Allah & di dunia dan akhirat.

Sidang Jumaat Yang Dirahmati Allah Taala ,

Marilah kita sama-sama merebut janji Allah G@ sebagaimana firman-Nya
dalam surah al-A’raf ayat 96:

Yang bermaksud: “Dan (Allah berfirman lagi): Sekiranya penduduk negeri itu,

beriman serta bertagwa, pastilah Kami akan membuka kepada mereka (pintu
pengurniaan) yang melimpah-limpah berkatnya, dari langit dan bumi. Tetapi
mereka mendustakan (Rasul Kami), lalu Kami timpakan mereka dengan azab

b

seksa disebabkan apa yang mereka telah usahakan.’

Cita-cita membina negeri dan negara yang diberkati, memerlukan
komitmen semua pihak sama ada pihak pemerintah mahupun rakyat jelata.
Antara aspek penting negeri yang berkat ialah membina masyarakat
sejahtera agamanya, dan jauh daripada gejala moral dan sosial seperti
pergaulan bebas tanpa batas syariat, penzinaan, penyalahgunaan dadah,
merempit, hiburan melampau, buli, menghisap rokok dan vape, dan sebagainya.
Marilah kita mendokong usaha Kerajaan Negeri Pahang yang menjunjung titah
Kebawah Duli Paduka Baginda Sultan Pahang menguatkuasakan larangan vape

dan rokok eletronik mulai 1 Januari 2026. Sesungguhnya usaha tersebut,




diharapkan dapat mengelakkan anak remaja dan masyarakat terjerumus ke dalam

kemudaratan yang lebih besar.

Di samping itu, marilah kita terus berdoa ke hadrat Allah G@ semoga menjauhkan

negeri Pahang daripada bencana banjir, gempa bumi dan sebarang malapetaka.
Demikian juga mendoakan keselamatan kepada seluruh umat Islam khususnya
mereka yang sedang berjuang dan dizalimi di bumi Palestin yang diserang oleh
rejim Zionis Israel yang telah berlarutan sekian lama secara ganas dan tidak
berperikemanusiaan. Semoga dipermudahkan bantuan masyarakat dunia sampai

kepada mereka.

Ya Allah kurniakanlah kepada Kebawah Duli Paduka Baginda Sultan
Pahang yang kami kasihi dengan kata-kata yang penuh hikmah dan
bijaksana, amalan yang dilimpahi cahaya petunjuk serta tetapkanlah

baginda pada jalan yang lurus.

